
Në bazë të Programit për aktivitetet në fushën e sportit dhe të rinjve në qytetin e 
Shkupit, për vitin 2023 (Lajmëtari Zyrtar i Qytetit të Shkupit numër 18/22), Qyteti i 
Shkupit shpall: 
 
 

THIRRJE PUBLIKE 
për ndarjen e mjeteve për financimin e programeve, projekteve, aktiviteteve dhe 
manifestimeve programore në fushën e sportit me interes për Qytetin e Shkupit 

për vitin 2023 
 
 
1. Lënda e thirrjes publike 
 
1.1. Lënda e thirrjes publike është ndarja e mjeteve financiare për realizimin e 
programeve, projekteve, aktiviteteve programore dhe manifestimeve në fushën e sportit 
në interes të Qytetit të Shkupit për vitin 2023, me qëllim të përkrahjes dhe zhvillimit të 
sportit, si dhe afirmimin e Qytetit si një qendër sportive në zhvillim, me karakteristika 
evropiane. 
 
1.2. Mjetet nga pika 1.1. janë të siguruara nga Buxheti i Qytetit të Shkupit për vitin 2023. 
 
1.3. Ndarja e mjeteve financiare për programet, projektet, aktivitetet programore dhe 
manifestimet në fushën e sportit me interes për Qytetin e Shkupit për vitin 2023 
përcaktohet me kushte dhe kritere të veçanta, të cilat janë pjesë përbërëse e 
Rregullores për mënyrën, kushtet dhe procedurën për ndarjen e mjeteve financiare për 
realizimin e programeve, projekteve, aktiviteteve programore dhe manifestimeve në 
fushën e sportit në interes të Qytetit të Shkupit nr. 08 – 3259/1 të datës 29.03.2023. 
 
2. E drejta për pjesëmarrje në thirrjen publike  
 
Të drejtën e pjesëmarrjes në thirrjen publike e kanë subjektet sportive, klubet sportive, 
shoqatat sportive, institucionet sportive (në tekstin e mëtejmë: personat juridikë), të 
regjistruar në Regjistrin Qendror me seli në Shkup, të cilët do t'i plotësojnë kriteret e 
Rregullores dhe që do të dorëzojnë dokumentacionin e nevojshëm. 
 
3. Përshkrimi i programeve, projekteve, aktiviteteve programore dhe i 
manifestimeve  
 

Në pajtim me Programin për aktivitete në fushën e sportit dhe rinisë në qytetin e Shkupit 
për vitin 2023 (“Lajmëtari zyrtar i Qytetit të Shkupit” nr. 18/22), ndahen mjetet financiare 
për realizimin e programeve, projekteve, aktiviteteve dhe manifestimeve programore, 
edhe atë për: 

-  Zgjedhjen e sportistëve dhe sportisteve më të suksesshëm, trajnerëve dhe ekipit 
sportin të Qytetit të Shkupit për vitin 2023 

Qyteti i Shkupit tradicionalisht në fund të vitit i vlerëson dhe shpërblen rezultatet më të 
larta të arritura në nivel individual dhe të klubeve, të realizuara nga sportistë dhe 
sportiste që performojnë për klubet sportive selia e të cilave është në Shkup. 
Mirënjohjet dhe çmimet për më të suksesshmit jepen për këto kategori: 10 sportistët më 
të suksesshëm në kategorinë e sendorëve (burra dhe gra), 10 sportistët më të 
suksesshëm në kategorinë e të rinjve (burra dhe gra), trajneri më i suksesshëm, ekipi 
sportiv më i suksesshëm nga Shkupi, sportisti / sportistja më e suksesshme që 
performon në ekip nga Shkupi dhe sportisti / sportistja më e suksesshme në kategorinë 
e personave me aftësi të kufizuara. 
-  Manifestimet me interes të veçantë për Qytetin e Shkupit 

Në sferën e ngjarjeve me interes të veçantë, Qyteti i Shkupit do të ndajë mjete 
financiare për programet, projektet, aktivitetet programore dhe ngjarjet e të gjitha 
subjekteve të interesuara sportive dhe subjekteve që organizojnë aktivitete sportive dhe 
rekreative për personat me aftësi të kufizuara. 
- Programe përmes projektit – zhvillimi i sportit shkollor të shkollave të mesme në 
qytetin e Shkupit  

Krijimi i kushteve për realizimin e aktiviteteve sportive për sportistët amatorë, nxënësit 
dhe të rinjtë, me theks të veçantë në realizimin e aktiviteteve sportive dhe garave për 
nxënësit e shkollave të mesme në territorin e qytetit të Shkupit. 
 - Programe për aktivitetet e personave me pengesa në territorin e qytetit të 
Shkupit 
Krijimi i kushteve për realizimin e aktiviteteve sportive dhe rekreative për personat me 
aftësi të kufizuara si: shahu, loja golball, gjuajtje, pingpong, volejboll, atletikë, bouling 
etj.  
- Aktivitete të përcaktuara në mënyrë plotësuese 
Krijimi i kushteve për realizimin e programeve, projekteve, aktiviteteve programore dhe 
manifestimeve që nuk janë të përfshira në fushat e lartpërmendura. 
 
4. Kushtet dhe kriteret e përgjithshme 
 

Aplikantët janë të detyruar të paraqesin aplikimin për fushat e përcaktuara nga pika 3 e 
thirrjes. 
 
Aplikacionet e dorëzuara duhet ti plotësojnë kriteret e përgjithshme dhe ato të pikësimit 
që janë pjesë përbërëse e Rregullores, të cilat do të publikohen në faqen zyrtare të 
Qytetit të Shkupit. (www.skopje.gov.mk).  

 
Në procedurën për ndarjen e mjeteve financiare nga Programi për aktivitete nga sfera e 
sportit dhe rinisë në qytetin e Shkupit për vitin 2023, do të pranohen ato programe, 
projekte, aktivitete programore dhe manifestime të cilat sipas kritereve dhe listave të 
pikëve, do të sigurojë të paktën 60 pikë. 
 
 
 

http://www.skopje.gov.mk/

5. Mënyra e paraqitjes dhe dokumentacioni i detyrueshëm 
 

Për aplikim në Thirrjen Publike, aplikantët janë të detyruar të paraqesin 
dokumentacionin e mëposhtëm: 
 
- Aplikacioni/fletë paraqitja e plotësuar (aplikacioni do të publikohet në ueb faqen e 
Qytetit të Shkupit: www.skopje.gov.mk); 
- Plani programor dhe financiar për realizimin e programeve, projekteve, aktiviteteve 
dhe manifestimeve programore sportive; 
- Aktvendim për kryerjen e aktiviteteve sportive, të nxjerrë nga Agjencia për Rini dhe 
Sport (për klubet sportive); 
- Kopja e aktvendimit për regjistrim në Regjistrin Qendror të Republikës së Maqedonisë 
së Veriut; 
- Kopja e gjendjes aktuale të subjektit jo më e vjetër se 6 muaj, e lëshuar nga Regjistri 
Qendror i Republikës së Maqedonisë së Veriut; 
- Numri i telefonit kontaktues, adresa dhe adresa e emailit; 
- Vërtetim nga banka për një llogari transaksioni aktive të subjektit sportiv; 
- Vërtetim se subjekti sportiv është anëtar i federatës kombëtare sportive përkatëse (për 
klubet sportive) dhe nëse subjekti sportiv me programet dhe aktivitetet e tij merr pjesë 
në një ligë garuese të organizuar nga federata kombëtare përkatëse e sportit, të 
dorëzojë një konfirmim nga federata, për gradën e garave; 
- Lista referuese e arritjeve dhe rezultateve sportive në tre vitet e fundit, e mbështetur 
me dëshmi nga federatat kombëtare sportive përkatëse ose institucione të tjera 
sportive.  

 
6. Afati dhe mënyra e dorëzimit të aplikacioneve 
 
Thirrja publike publikohet në ueb faqen e Qytetit të Shkupit (www.skopje.gov.mk), në 
mediat e shkruara (dhe së paku në një gazetë ditore në gjuhën maqedonase dhe në 
gjuhën që flasin së paku 20% qytetarët që flasin gjuhën zyrtare të ndryshme nga 
maqedonishtja) si dhe në media elektronike. 
Thirrja publike është publikuar në datën 12.04.2023 dhe do të zgjasë 15 ditë 
kalendarike, jo më vonë se 28.04.2023 deri në orën 15:00. 
 
Dokumentacionin e nevojshëm, në zarf të mbyllur, aplikantët i dorëzojnë deri te 
Komisioni përmes Arkivit të Qytetit të Shkupit, ose me postë në adresën: Bulevardi 
“Ilinden” nr. 82, 1000 Shkup, me shënimin: “Deri te Sektori për veprimtari publike - 
Komisioni për realizimin e Procedurës për ndarjen e mjeteve financiare për programet, 
projektet, aktivitetet programore dhe manifestimet në fushën e sportit për vitin 2023”. 
 
Zarfi nuk duhet të përmbajë asnjë shenjë që mund të identifikojë aplikantin. 
 
Aplikacioni me dokumentacionin e nevojshëm dorëzohet në një kopje origjinale, të 
plotësuar në mënyrë elektronike, e nënshkruar dhe e vërtetuar/vulosur nga personi 
përgjegjës i aplikantit. 
 

http://www.skopje.gov.mk/

7. Mënyra e realizimit të thirrjes publike  
 

Me qëllim të përcaktimit të përmbushjes së kritereve nga Rregullorja për mënyrën, 
kushtet dhe procedurën për ndarjen e mjeteve financiare, Kryetari i Qytetit të Shkupit 
themelon Komisionin për zbatimin e procedurës për ndarjen e mjeteve financiare për 
programet, projektet, aktivitetet programore dhe manifestimet në fushën e sportit për 
vitin 2023 
 
Për aplikimet që janë të plota, të dorëzuara në kohë dhe të cilat i plotësojnë kriteret nga 
Rregullorja, Komisioni dorëzon propozimin deri te Kryetari i Qytetit për ndarjen e 
mjeteve financiare për aplikantët. 
 

Kryetari i Qytetit të Shkupit, sipas propozimit të Komisionit, miraton Aktvendim për 
ndarjen e mjeteve financiare. 
 
Komisioni nuk do të shqyrtojë aplikimet e dorëzuara me vonesë. 
 
Aplikacionet e plotësuara me dorë nuk do të merren fare në konsideratë. 
 
Komisioni do ti njoftojë aplikantët, aplikimet e të cilëve janë pranuar dhe aplikantët, 
aplikimet e të cilëve janë refuzuar si të paplota, të dorëzuara me vonesë dhe që nuk i 
plotësojnë kriteret e Rregullores. 
 
Për informacione plotësuese:  
Informacione plotësuese mund të sigurohen në Sektorin për veprimtari publike – 
seksioni për sport dhe të rinj, në telefonat: 3297-238 dhe 3297-320. 
 
 
 
 
                                                                                                         QYTETI I SHKUPIT 

                                                                     KRYETARI I QYTETIT      


